
Fernand ETGEN

‘ PI RAT E N President vun der

SENSIBILITE POLITIOUE Chamber vun den Deputéierten
22, RUE DE L'EAU 19, um Krautmaart

L-1449 LUXEMBOURG .-
L-1728 Létzebuerg

—

Létzebuerg, den 15/12/2021

Har President,

Sou wéi den Artikel 80 vun eisem Chambersreglement et virgesait, bieden ech
lech, dés parlamentaresch Fro un de Minister fir Bildung weiderzeleeden.

Um Ufank vun der Covid-Kris hat de Minister ugekénnegt, Ipad'en anzekafen, fir deene
Kanner zur Verfigung ze stellen, déi bis dohin net déi technesch Méiglechkeeten doheem
haten, fir online kénnen um Unterrecht deel ze huelen. An der Antwert op
d'parlamentaresch Fro n°2992, hat den Educatiounsminister erkldert, dass am Dezember
2020 25'500 Tabletten an de Lycéeén am Asaz waren.

An deem Zesummenhang wéilt ech dem Minister dés Froe stellen:

1. Wéi vill Ipad'en goufen u Schiiler aus de Lycéeén a Primarschoule wéinst der Covid-
Kris verdeelt?

2. A wéi enge Schoule genau sinn dés Ipad'en zum Asaz komm?

3. Wéi vill vun deene geléinten Ipad en sinn um Enn vum Schouljoer 2020-2021 erém
ofgi ginn? Wéi vill Apparater hunn wéinst Schied missen ersat ginn?

4. Wéi vill Ipad'en si fir d'Schouljoer 2021-2022 un d'Schiler verdeelt ginn?

Mat déiwem Respekt,

[

CLEMENT Sven

Député




- LE GOUVERNEMENT
DU GRAND-DUCHE DE LUXEMBOURG
Ministére de I'Education nationale,

de 'Enfance et de |a leunesse

Antwert vum Minister fir Educatioun, Kanner a Jugend, Claude Meisch, op d’parlamentaresch Fro
Nr. 5397 vum honorabelen Har Deputéierte Sven Clement

Ad 1)

D’Prozedur fir sougenannt “Covid-iPads” ze verschécken ass am September 2020 vum Centre de
gestion informatique de I'éducation (CGIE) en place gesat ginn. Téscht dem 28. September 2020 an
dem 3. Februar 2021 goufe 66 iPads am Kontext vun der Pandemie verschéckt; dovu waren der 15 fir
vulnerabel Kanner bestémmt, an 51 fir Kanner, déi a Quarantaine oder an Isolement waren.

Vun deene 66 Demandé koumen der 29 aus dem Enseignement fondamental a 37 aus dem
Enseignement secondaire. Zanter dem Februar 2021 ass keng nei Demande méi gemaach ginn, weder
iwwer déi definéiert Prozedur (Scolaria a Fichier éléves), nach direkt iwwer den Helpdesk vum CGIE.

Et sief nach praziséiert, datt Lycéeén och zum Deel “pedagogesch” iPads u Schiilerinnen a Schiiler
erausginn hunn; dozou leien awer keng Zuele vir.

Ad 2)

D’iPads, déi de CGIE verschéckt huet, ware fir den Distanzunterrecht bestémmt a sinn deemno bei de
Schiilerinnen a Schiiler doheem an den Asaz komm.

Ad 3)

Déi 15 iPads, déi u vulnerabel Schiilerinnen a Schiiler verschéckt goufen, sinn um Enn vum Schouljoer
2020/2021 net zeréck gefrot ginn, well déi Schilerinnen a Schiler um Ufank vum neie Schouljoer an
der Reegel nach émmer vulnerabel waren, an dowéinst weider en iPad gebraucht hunn.

Vun deenen 51 aneren iPads sinn der siwen net zréck komm; just een zeréckgeschéckten iPad war
esou beschiedegt, datt en huet missen ersat ginn.

Ad 4)

WEéi gesot koum zanter Februar 2021 keng nei Demande am Kontext vun der Pandemie eran; fir
sougenannt “one2one”-Zwecker goufen eng 10.000 iPads un d’Lycéeé geliwwert.

Létzebuerg, den 18. Januar 2022

De Minister fir Educatioun,
Kanner a Jugend

(s.) Claude MEISCH




	2021-5397-question-0
	2021-5397-réponse-2152517



